BOSNA I HERCEGOVINA 

FEDERACIJA BOSNE I HERCEGOVINE 

SREDNJOBOSNASKI KANTON / KANTON SREDIŠNJA BOSNA 

KANTONALI SUD NOVI TRAVNIK 

BROJ: 006-0-K-06-000 009

Novi Travnik, 13. 11. 2006. godine 

U IME FEDERACIJE BOSNE I HERCEGOVINE

Kantonalni sud u Novom Travniku , u vijeću sastavljenom od sudija : Avdić Darmina , kao predsjednika vijeća, te Marić Slavka i Lendo Sadika , kao članova vijeća, uz sudjelovanje  Mironije Jozak, kao zapisničara,  u krivičnom predmetu protiv  optuženih BUHA FRANJE , FRANJIĆ IVANA , ŽILIĆ JOSIPA , zbog krivičnih djela protiv pravnog oduzimanja  slobode  iz člana 179. stav 2. , teške krađe  iz člana 287. stav 4. , a sve u vezi sa članom 31. ,  te krivičnog djela   silovanja  iz člana 203. stav 5.  u vezi stava 1. KZ F BiH , počinjenih  u sticaju ,  odlučujući   po optužnici Kantonalnog tužilaštva Travnik broj : Kt- 1653/05 od 16.03. 2006. godine ,  nakon održanog  glavnog pretresa , a u prisustvu stranaka i branioca , donio je  dana 13. 11.  2006. godine  i javno objavio  , slijedeću : 

P R E S U D U

Optuženi : 

1. BUHA FRANJO,  sin Josipa  i Ane, djevojački Drmić , rođen 20.10. 1983. godine u Travniku , stalno nastanjen u mjestu Donja Dubravica , općina Vitez ,  po zanimanju radnik , nezaposlen , pismen sa završenom osnovnom školom,  neoženjen , bez djece , Hrvat , državljanin BiH ,  ranije ne osuđivan , nalazio se u pritvoru  od 23. 12. 2005. do 30. 05. 2006. godine . 

2. FRANJIĆ IVAN , sin Ivice i  Zorice , djevojački Alilović , rođen 05.09. 1979.   

            godine u Vitezu, stalno nastanjen u  mjestu Kruščica ,općina Vitez , po zanimanju  

            automehaničar, nezaposlen,  pismen , sa završenom srednjom školom, oženjen,      

            otac dvoje malodobne djece, Hrvat , državljanin BiH , ranije ne osuđivan, 

3. ŽILIĆ JOSIP, sin Zlatka  i Zrinke , djevojački Vujica, rođen 08.02. 1981.    

      godine,   u Travniku, stalno nastanjen u Novoj Biloj, općina Travnik , pismen sa     
      završenom srednjom školom, po zanimanju automehaničar, nezaposlen,   

      neoženjen,  bez   djece, Hrvat , državljanin BiH , ranije ne osuđivan.

Na osnovu člana  299. tačka c) ZKP F BiH 

OSLOBAĐAJU SE OD OPTUŽBE

Da su :

1.       u vremenskom periodu od 13. 12. 2005. godine  do 21. 12. 2005. godine  protivpravno držali  zatvorenom na okrutan način  oštećenu  mldb.  Ganić Fatimu,  u napuštenoj porodičnoj kući  vlasništvo Kajmaković Nesiba koja se nalazi u mjestu Nadioci , općina Vitez , tako što su je vozilom odvezli  u navedenu kuću , a dok su je držali zatvorenu vrijeđali je i psovali  i fizički maltretirali tako što su joj zadali nekoliko udaraca otvorenom pesnicom u predjelu lica , izvjesno vrijeme su je držali  vezanu za stolicu  sa rukama  unazad , a za vrijeme dok su je protivpravno držali zatvorenom protiv njene volje  su joj u predjelu stomaka uradili „pirsing „  uslijed čega se oštećena onesvijestila. 

2.       Dana 19.12. 2005. godine  oko 20,00 sati  u Vitezu  u Ul. S. Kranjčevića  u namjeri pribavljanja protiv pravne imovinske koristi  ispred kuće Štrbac Josipa  otuđili  p.m.v.  marke „ Passat „  karavan  registarske oznake  610-E-975 plave boje, proizvedeno 1994. godine , vlasništvo Jozeljić Ivana  u vrijednosti od 10.000,00 KM tako što su podesnim predmetom otvorili ulazna vrata vozila , potom ušli  u unutrašnjost  i spajanjem žica  stavili vozilo u pogon i odvezli se do napuštene kuće koja se nalazi u mjestu Nadioci , općina Vitez  , vlasništvo  Kajmaković Nesiba. 

Optuženi Buha Franjo sam : 

         Dana 14. 12. 2005. godine  u napuštenoj kući  vlasništvo Kajmaković Nesiba koja se nalazi u mjestu Nadioci  , općina Vitez  za vrijeme dok je oštećenu  mldb. Ganić Fatimu  protupravno držao  zatvorenu zajedno sa optuženim Franjić Ivanom i Žilić Josipom , upotrebom sile  i prijetnje  da će izravno napasti na tijelo mldb. oštećene Ganić Fatime  rođene 1990. godine  prisilio oštećenu  na spolni odnošaj  tako što ju je  fizički zlostavljao, zadao joj nekoliko udaraca otvorenom pesnicom u predjelu lica , rastrgao  košulju koju je imala na sebi, držao svojim rukama ruke oštećene i legao na oštećenu , potom skinuo hlače i gaće  oštećene  kao i svoje hlače i gaće  i izvršio spolni odnošaj sa oštećenom ,  dok se je oštećena cijelo vrijeme opirala  i plakala  moleći ga da je pusti ,  a cijelo vrijeme joj je prijetio  pištoljem  koji je držao pored sebe, pa je na taj način  slomio svaki otpor oštećene , te je oštećena uslijed straha  izazvanim silom  i prijetnjom  koje je upotrijebio optuženi,  protiv svoje volje  imala spolni odnošaj sa optuženim. 

Čime da su počinili :

         Optuženi Buha Franjo  u sticaju krivična djela  protivpravno oduzimanje  slobode  iz člana 179. stav 2. , krivično djelo teške krađe  iz člana 287.stav 4.  KZ F BiH ,  a sve u vezi sa članom 31.  istog Zakona i krivično djelo silovanje  iz člana 203.  stav 5. u vezi stava 1. KZ F BiH ,  a 

         Optuženi Franjić Ivan i Žilić Josip  u sticaju krivična djela  protivpravnog oduzimanja slobode  iz člana 179. stav 2.  i krivično djelo teške krađe iz člana 287. stav 4.  u vezi sa članom 31. KZ F BiH . 

         Na osnovu člana  203.  stav 1.  ZKP F BiH troškovi krivičnog postupka  iz člana 199.  stav 2.  tačke od  ( a )  - ( f ) istog Zakona , kao i nužni izdaci optuženih  i nužni izdaci  i nagrada branioca padaju na teret budžetskih sredstava. 

         Na osnovu člana 212. stav 4. ZKP  F BiH  oštećeni Jozeljić Ivan i mldb. Ganić Fatima se sa imovinsko pravnim zahtjevima u cijelosti upućuju na parnični postupak. 

Zapisničar 






PREDSJEDNIK VIJEĆA 









          SUDIJA

Mironija Jozak 


                                         Avdić Darmin 

P  O U K A :

Protiv  ove presude stranke i branioci  imaju pravo žalbe 

u roku od 15 dana  od dana prijema presude  Vrhovnom 

sudu FBiH , a putem ovog suda. 

Oštećeni imaju pravo žalbe zbog odluke o troškovima 

krivičnog postupka i imovinsko pravnom zahtjevu. 

